
285.  
 

 
Nürnberg, 15. April 1566 

 
Von Joachim Camerarius d. Ä. 
 
Druck: Camerarius, Epistolae S. 487f. 
 
S. D. Minùs iam acer sum et strenuus eques ἐπὶ γήραος οὐδῷ. Itaque commoratus in itinere 
Lipsia proficiscens dies 12. huc tandem perueni, vbi acquiescere paulisper cogito, et in 
patriam deinde pergere. Non igitur huc accedes, inquies, vt antea solebas. Vis verum fatear. 
Frequentiam et celebritatem hominum iam fugio. τοῖος γὰρ νόος ἐστὶν ἐπιχθονίων ἀνθρώπων, 
οἷον ἐπ᾿ ἦμαρ ἄγησι. nosti caetera. Me autem negotia domestica et exercent et detinent: quibus 
relictis, vt maximè priores cupiditates remanerent, tamen περισσὰ πράττειν εἶχεν ἂν νοῦν 
οὐδένα. Mei filĳ tres qui apud me modò sunt, Ioannes, Ioachimus, Philippus, te officiosè 
salutant. Philippus expectat significationem tuam de aduentu ampliss[imi] V[iri] D. Ludouici 
Grempĳ, quam ait te recepisse. Et ei si istic est, vt has litteras implicatas tuis tradas, te oro. 
Salutabis meis verbis D. Ioan[nem] Baptistam Hencelium. περὶ δὲ τοῦ Ἀταλαρίχου1 nihil 
audeo mandare. Vale. Norimbergae. 15. die April[is]. 66. 
 
1 Ἀταλαρίχου] im Errataverzeichnis zu Ἀλαρίχου korrigiert; vgl. aber den Brief Wolfs an Camerarius vom 
24.4.1566. 




